
доктори, профессор, Ўзбекистон миллий 
университети; 

Содиқова Шоҳида Мархабоевна – социология 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Ҳайитов Умед Яҳёевич 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

о‘zgаrishlаrning ijtimоiу tаrаqqiуоt xаrаktеrigа bоg‘liqligi, mа’nаviу sаlоhiуаtni уuksаltiruvchi 

оmillаrni аniqlаshgа qаrаtilgаn tаdqiqоtlаr оlib bоrilmоqdа. Ijtimоiу tаrаqqiуоtni 

jаdаllаshtirishdа insоn pоtеnsiаlini уuksаltirish, mаfkurаviу tаrbiуаning mа’nаviу sаlоhiуаtni 

уuksаltirish imkоniуаtlаrini аniqlаsh, insоn vа jаmiуаt mа’nаviу imkоniуаtlаri bilаn ijtimоiу 

jаrауоnlаr о‘rtаsidа аlоqаdоrlikning nаzаriу mаsаlаlаri mа’nаviу sаlоhiуаtning xususiуаtlаrini 

tаvsiflаshni dоlzаrb еtib bеlgilаmоqdа. Shuning uchun, mа’nаviу sаlоhiуаt mеzоnlаrigа tа’sir 

еtuvchi shaxs xulq-atvorining ijtimoiy manfaatlarga mosligi, ta’lim mazmuni va sifati 

optimalligi, mafkuraviy institutlar va madaniy-ma’rifiy tizim faoliyati, ma’naviy xavfsizlik 

konsepsiyasi kabi omillarni, mа’nаviу sаlоhiуаtni ijtimоiу tаrаqqiуоt mаnbаigа ауlаntirishdа 

mа’nаviу-mа’rifiу ishlаrni tаkоmillаshtirish hаmdа undаn оqilоnа fоуdаlаnish istiqbоllаri оrtib 

bоrmоqdа.  

Ma’naviy salohiyat jamiyatning ijtimoiy ong shakllarini rivojlantirish, o‘z a’zolari 

dunyoqarashi va ma’naviy olamini yuksaltirish, ko‘p asrlik ma’naviy merosni asrash va kelgusi 

avlodlarga yetkazish, ma’naviy xavfsizlikni ta’minlash borasida qo‘llanilishi mumkin bo‘lgan 

imkoniyatlari, vositalari, zahiralari yig‘indisidir. U mamlakat iqtisodiy taraqqiyotini 

ta’minlashda, ijtimoiy barqarorlikni mustahkamlashda, demokratik qadriyatlar va siyosiy 

liberalizmni kuchaytirishda, shaxs ma’naviy madaniyatini yuksaltirishda muhim rol o‘ynaydi.  

Mavzuga oid adabiyotlar tahlili. Insоn vа jаmiуаt mа’nаviу imkоniуаtlаri bilаn 

ijtimоiу jаrауоnlаr о‘rtаsidа muаууаn аlоqаdоrlik mаvjudligi hаqidаgi fаlsаfiу fikr уаngi еmаs. 

Bu bоrаdа J.Rumiу, G. Gеgеl, I.Kаnt kаbi mutаfаkkirlаrning mulоhаzаlаrini еslаshning о‘zi 

kifоуа. Birоq XX аsr оxiri vа XXI аsr bоshlаridа fауlаsuf, sоtsiоlоg vа psixоlоglаr mаzkur 

mаvzuni fаоl о‘rgаnа bоshlаdilаr. Mаsаlаn, G.Mаrkuzе о‘z аsаridа insоn mа’nаviу оlаmidаgi 

о‘zgаrishlаrning ijtimоiу tаrаqqiуоt xаrаktеrigа tа’sirini tаlqin еtаdi. Е.Tоfflеr kishilаr ruhiу 

hоlаtidаgi еvrilishlаr jаmiуаt mа’nаviу bоrlig‘ini butkul о‘zgаrtirауоtgаnini оchib bеrаdi. 

P.Bуukеnеn XX аsr оxirigа kеlib G‘аrb jаmiуаtlаridаgi ауrim tеndеnsiуаlаr mа’nаviу sаlоhiуаtni 

о‘zgаrtirgаnini, bu еsа tаrаqqiуоt sur’аtlаridа о‘z izini qоldirауоtgаnini tаhlil qilаdi.  

О‘zbеkistоndа hаm kеуingi уillаrdа mаvzugа dоir qаtоr е’tibоrgа lоуiq ilmiу ishlаr 

уаrаtildi. Jumlаdаn, Q. Nаzаrоv, А. Chоriуеv, А. Еrkауеv kаbi fауlаsuflаrning tadqiqotlarida 

insоn vа jаmiуаt mа’nаviу imkоniуаtlаri bilаn ijtimоiу jаrауоnlаr о‘rtаsidа аlоqаdоrlikning 

nаzаriу mаsаlаlаri оchib bеrildi. А.Shаripоv, F.Yuldаshоvа, J.Yaxshilikov va N.Muxammadiyev, 

N.Jо‘rаyеv, B.To‘ychiyev ilmiу ishlаridа О‘zbеkistоndа mа’nаviуаt sаlоhiуаtni уuksаltirish 

bоrаsidа аmаlgа оshirilауоtgаn ishlаr umumlаshtirilаdi. 

Tahlil va natijalar. Har qanday jamiyatning ma’naviy imkoniyatlari va zahiralari tarixiy 

taraqqiyot davomida turli omillar ta’sirida shakllana boradi. Uning shakllanganligi darajasini 

ma’lum sistemaga solingan ijtimoiy mezonlarga asoslangan holda aniqlash mumkin. Ilmiy 

mulohazalar, turli fakt va argumentlar ma’naviy salohiyatni shakllantiruvchi omillar va uning 

shakllanganligi darajasini ko‘rsatuvchi mezonlar o‘rtasida muayyan aloqadorlik mavjudligini 

namoyon etmoqda. 

Yangi O‘zbekistonni barpo etish, mamlakat fuqarolari turmushi darajasini uzluksiz 

oshirib borish uchun barqaror ijtimoiy taraqqiyot sur’atlarini ta’minlamoq, buning uchun esa 

jamiyatda mavjud bo‘lgan barcha salohiyatlardan oqilona foylalanmoq darkor. Mamlakatni 

isloh etishga qaratilgan strategiyada bu aksioma e’tibordan chetda qolgani yo‘q, albatta. 

Jamiyat salohiyati xususida gapirganda, uning turli sohalarni rivojlantirish borasidagi 

imkoniyatlari, resurslari, vositalari yig‘indisi nazarda tutiladi. Jamiyat salohiyati 

quyidagilardan tarkib topishi qayd qilinadi:  

 

 

Ko‘rinib turibdiki, jamiyat salohiyati murakkab tarkibiy tuzilishga ega. Uning markaziy 

elementi iqtisodiy salohiyatdir. Iqtisodiy potensial nafaqat mamlakatning ishlab chiqarish 

quvvatlaridan, balki mavjud iqtisodiy resurslardan, shuningdek, ushbu resurslarni mamlakat 

ehtiyojlarini qondirishda qo‘llash imkoniyatlaridan tashkil topadi [1.271]. Mavjud resurslardan 

foydalanish uchun mamlakat muayyan infrastrukturaga, iqtisodiy tajribaga ega bo‘lishi kerak – 

bunda obyekt va tajribalar ham iqtisodiy salohiyatning tarkibiy qismlari hisoblanadi. Iqtisodiy 

salohiyatning to‘laqonli qo‘llanilishi oqilona iqtisodiy siyosat va o‘zaro manfaatli xalqaro 

iqtisodiy aloqalarga borib taqaladi.  

Iqtisodiy salohiyat jamiyat salohiyatining yagona tarkibiy elementi emas. Siyosiy 

salohiyat davlat boshqaruvining jamiyat barqarorligi va taraqqiyotni ta’minlash hamda milliy 

manfaatlarni himoya qilish bilan bog‘liq imkoniyatlarini o‘z ichiga oladi. Uning miqdoriy va 

sifatiy xossalariga quyidagilar kiradi: “mavjud siyosiy tizim, davlat hokimiyatining boshqaruv 

organlarida faoliyat ko‘rsatayotgan rahbar-xodimlarning kasbiy mahorati va siyosiy 

madaniyati, hokimiyat vakillarining siyosiy yetukligi va irodasi, fuqarolarning siyosiy huquq va 

erkinliklari, fuqarolik jamiyatining shakllanganligi darajasi va h.k”.  

Jamiyat salohiyatining yana bir elementi – ijtimoiy salohiyat bo‘lib, u jamiyatda mavjud 

turli ijtimoiy va etnik birliklar o‘rtasidagi munosabatlarni muvofiqlashtirish imkoniyatlarini, 

ta’lim va tibbiyot muassasalari, ijtimoiy ta’minot, sport va madaniyat maskanlari, maishiy 

xizmat ko‘rsatish, transport va aloqa xizmatlarini ko‘rsatuvchi tashkilotlarning samarali 

faoliyatini ta’minlash imkoniyatlarini o‘z ichiga oladi.  

Jamiyat salohiyatining o‘ziga xos tarkibiy elementlaridan biri ma’naviy salohiyatdir. 

Ma’naviy salohiyat tushunchasini ta’riflash uchun avvalo “ma’naviyat” tushunchasi mazmuniga 

e’tiborni qaratish zarur bo‘ladi. “Ma’naviyatga ijtimoiy ong, dunyoqarash, e’tiqod, din, diniy 

amaliyot, milliy g‘oya, milliy mafkura, insonning odobi, axloqiy fazilatlari, badiiy, ilmiy va 

boshqa ijodiy izlanishlari, bu borada erishgan yutuqlari, jamiyatning asrlar osha kelayotgan 

Iqtisodiy salohiyat -

Iqtisodiy sohani rivojlantirish
imkoniyatlari, resurslari, vositalari

Ma’naviy salohiyat -

Ma'naviy sohani rivojlantirish 
imkoniyatlari, resurslari, vositalari 

Ijtimoiy salohiyat -
Ijtimoiy sohani rivojlantirish 

imkoniyatlari, resurslari, vositalari 

Siyosiy salohiyat -

Siyosiy sohani rivojlantirish 
imkoniyatlari, resurslari, vositalari 

JAMIYAT 
SALOHIYATI

osori-atiqalari va madaniy merosi, urf-odatlari, zamondoshlarimizning kelajak haqidagi 

tasavvurlari-yu ijobiy ma’nodagi orzu-havaslari va rejalari dahldordir”. Ushbu mulohaza 

“ma’naviy salohiyat” definitsiyasini bayon etishda nazariy asos vazifasini o‘taydi. Shunday qilib, 

ma’naviy salohiyat – jamiyatning ijtimoiy ong shakllarini rivojlantirish, o‘z a’zolari dunyoqarashi 

va ma’naviy olamini yuksaltirish, ko‘p asrlik ma’naviy merosni asrash va kelgusi avlodlarga 

yetkazish, ma’naviy xavfsizlikni ta’minlash borasida qo‘llanilishi mumkin bo‘lgan imkoniyatlari, 

vositalari, zahiralari yig‘indisidir. 

Jamiyat ma’naviy salohiyatini aniqlash imkonini beradigan mezonlar tizimi sifatida 

quyidagilarni qayd etish joiz:  

 

 
Birinchidan, ma’naviy salohiyatning dastlabki mezoni ma’naviy-ruhiy muhit bilan bog‘liq. 

Ma’naviy-ruhiy muhit deganda odatda jamiyatdagi shaxslararo munosabatlarning xarakteri 

nazarda tutiladi. Bu munosabatlar o‘zaro hurmat va o‘zaro ishonch tamoyillariga asoslangan 

bo‘lsa, jamiyatdagi ma’naviy-ruhiy muhit sog‘lom deya tan olinadi. Hurmat va ishonch kabi 

axloqiy normalarning tanqisligi mazkur muhitning nosog‘lomligidan dalolat beradi. Bir 

qarashda ma’naviy salohiyat bilan muhit o‘rtasida biror bir aloqadorlik ko‘zga tashlanmaydi. 

Aslida esa bunday emas. Ma’naviy salohiyatni iqtidorli kishilar vujudga keltiradilar. Har qanday 

iqtidor, qobiliyat rivoji esa dasturilavvalda mavjud muhitga borib taqaladi. Chunki iqtidor va 

qobiliyatni shakllantirishda biofiziologik omillar (jismoniy sog‘lomlik, miya faoliyatidagi bir 

maromdagi o‘zgarishlar, tabiiy jarayonlar), ijtimoiy muhit (ziyolilar, hayotiy tajribaga ega 

bo’lgan insonlar, mutaxassislar), intuitiv faoliyat va ma’naviy-ruhiy poklik o‘ziga xos o‘rin 

tutadi.  

Shaxs mislsiz iqtidorga ega bo‘lishi mumkin, biroq uning rivoj topishi uchun maqbul 

muhit – kishilarning pozitiv munosabati, hurmati va ishonchi taqozo qilinadi. Muhit nafaqat 

iqtidorning shakllanishi va rivojlanishiga, balki uning xarakteri va ijtimoiy salmog‘iga ham 

zamin hozirlaydi. Chunki aynan muhit shaxs qobiliyati va iqtidorini u yoki bu maqsad sari 

yo‘naltiradi: sog‘lom muhit uni ijtimoiy manfaatlarga bo‘ysundirsa, nomaqbul muhit unga 

g‘ayriijtimoiy tus beradi. Xuddi shuning uchun O‘zbekiston Respublikasi Prezidenti 

salohiyat 
mezonlari

Jamiyat 

saviyasi 

ta'limotlar 

va 
kashfiyotlar 

Sh.M.Mirziyoyev: “Biz o‘z oldimizga mamlakatimizda Uchinchi Renessans poydevorini barpo 

etishdek ulug‘ maqsadni qo‘ygan ekanmiz, buning uchun yangi Xorazmiylar, Beruniylar, Ibn 

Sinolar, Ulug‘beklar, Navoiy va Boburlarni tarbiyalab beradigan muhit va sharoitlarni 

yaratishimiz kerak” [2], - deb ta’kidlagan edi. Binobarin, sog‘lom ma’naviy-ruhiy muhit hukm 

surgan yurtda ma’naviy salohiyat uzluksiz takomillashadi, nosog‘lom ma’naviy-ruhiy muhit 

uning rivojiga imkon qoldirmaydi, to‘sqinlik qiladi. Shu sababga ko‘ra, jamiyat ma’naviy 

salohiyati avvalo, undagi ma’naviy-ruhiy muhit xarakteriga qarab aniqlanadi.  

Ikkinchidan, ma’naviy salohiyatning muhim mezonlaridan biri milliy g‘oya va mafkura 

bilan bog‘liq. Milliy g‘oya, “mafkura faqat bugun emas, balki hamma zamonlarda ham eng 

dolzarb siyosiy-ijtimoiy masala, har qanday jamiyatni sog‘lom, ezgu maqsad sari birlashtirib, 

uning o‘z muddaolariga erishishi uchun ma’naviy-ruhiy kuch-quvvat beradigan poydevor bo‘lib 

kelgan”. Jamiyat a’zolari yagona maqsad – milliy g‘oya atrofida birlashmas, uni ro‘yobga 

chiqarishga o‘z hissasini qo‘shmas ekan, ijtimoiy ong shakllari rivoji, milliy-ma’naviy tajribalar 

yuksalishi, ma’naviy xavfsizlikning ta’minlanishi xususida gap ham bo‘lishi mumkin emas. 

Qaysi mamlakatda milliy g‘oya va mafkurani shakllantirish, uni fuqarolar ongiga singdirish 

masalalariga alohida e’tibor berilgan bo‘lsa, o‘sha yurtda ma’naviy salohiyatning jadal 

rivojlanishi kuzatilmoqda.  

Uchinchidan, jamiyat ma’naviy salohiyatini ijodiy tafakkurga ega bo‘lgan kishilar soniga 

qarab ham aniqlasa bo‘ladi. Tafakkur yuritish jamiyatning har qanday a’zosiga xos 

qobiliyatlardan biridir, albatta. Biroq, bizga ma’lumki, tafakkur shakllari o‘zining turli-

tumanligi bilan tavsiflanadi. Standartlashgan, muayyan qoliplar bilan cheklangan tafakkur 

sohibi yangi bilim va g‘oyalarning vujudga kelishiga xizmat qilmaydi, shu sababdan uni 

ma’naviy salohiyatni shakllantiruvchi manba sifatida baholab bo‘lmaydi. Bundan farqli o‘laroq, 

ijodiy tafakkur yuritishga qodir kishilar turli masalalarga nostandart yondashishga 

odatlanganlari tufayli aksariyat hollarda yangi bilim va g‘oyalarning, ixtiro va kashfiyotlarning 

bunyod bo‘lishiga sababchi bo‘ladilar. Masalan Abu Ja’far Muhammad ibn Muso al-

Xorazmiyning ijodiy tafakkuri o‘nli sanoq sistemasining paydo bo‘lishiga [3], Ahmad al-

Farg‘oniyning ijodiy tafakkuri Nil daryosidagi suv sathini o‘lchaydigan inshootning barpo 

qilinishiga, Abu Rayhon Beruniyning ijodiy tafakkuri Yerning kattaligini o‘lchash usulining 

shakllanishiga olib keldi. Shu tariqa ijodiy tafakkurga ega bo‘lgan kishilar millat ma’naviy mulki 

salmog‘ini oshirishga, ma’naviy salohiyatining yuksalishiga xizmat qiladilar. Bundan tashqari, 

ijodkor kishilar jamiyatdagi ma’naviy-ruhiy muhitni shakllantiruvchi qudrat sanaladilar: 

ijodkorlar ko‘p bo‘lgan jamiyatda sog‘lom ma’naviy muhit hukm suradi. Shuni nazarda tutgan 

holda, davlatimiz rahbari Sh.Mirziyoyev mamlakat ilmiy jamoatchiligi vakillari bilan 

uchrashuvda: “Olimlik Olloh nurini solgan ulug‘ bir martaba. Bu martabadan jamiyatning butun 

vujudiga nur, ziyo taraladi. Olimlarning suhbatidan inson o‘ziga beqiyos ma’naviy boylik oladi, 

qalb kengliklarini, tafakkur teranligini his qiladi”, - degan edi. Xuddi shuning uchun bunday 

kishilarning o‘zini jamiyat ma’naviy salohiyatidan dalolat beruvchi mezonlardan biri sifatida 

e’tirof etmoq darkor.  

To’rtinchidan, xuddi shunday, ma’naviy yuksalishga undovchi adabiyot va san’at asarlari 

soni ham jamiyat ma’naviy salohiyatidan darak beradi. Aslida bularning asosiy funksiyalaridan 

biri ham jamiyat a’zolarini ma’naviy yetuklikka undash bilan bog‘liq. 

Jamiyatda adabiyot va san’at asarlari naqadar ko‘p bo‘lsa, uning a’zolari madaniy 

saviyasini yuksaltirish imkoniyatlari ham shu qadar katta bo‘ladi. Shuning uchun ham adabiyot 

va san’at jamiyat ma’naviy salohiyatini belgilovchi mezonlardan biridir. Biroq, ta’kidlab o‘tmoq 

darkorki, har qanday adabiyot va san’at asari ham bunday mezon vazifasini o‘tay olmaydi. 

Mazmunan sayoz, asosiy g‘oyadan mosuvo, syujeti bachkana asar ma’naviy salohiyat mezoni 

bo‘lishi mumkin emas. Ularning miqdori ko‘paygani bilan jamiyat ma’naviy jihatdan yuksalib 

qolmaydi. Insoniyatni asrlar davomida o‘yga toldirib kelgan abadiy muammolarga 

bag‘ishlangan, undagi insoniylikni ulug‘laydigan, ruhiy kamolotga yetaklaydigan asarlargina 

ma’naviy salohiyat mezoni bo‘lishi mumkin. Shuning uchun Prezidetimiz Sh.Mirziyoyev: “Shu 

maqsadda ilm-fan, madaniyat va san’at, adabiyot va badiiy ijod sohalarining ma’naviy-ma’rifiy 

taraqqiyotdagi ta’sirchanligini yanada oshirishga qaratilgan dasturlar qabul qilamiz. Ijodkor 

ziyolilarga doimiy e’tibor qaratish, ularni moddiy va ma’naviy jihatdan rag‘batlantirish, uy-joy 

sharoitlarini yaxshilash va qo‘llab-quvvatlash borasidagi ishlarni ma’naviy-ma’rifiy sohadagi 

siyosatimizning muhim yo‘nalishlari deb bilamiz. Madaniyat va sport muassasalari, teatr va 

muzeylarning moddiy-texnik bazasini yanada yaxshilash bo‘yicha maxsus dasturlar amalga 

oshiriladi. Milliy kino va kutubxonalar tizimini yanada rivojlantiramiz. Mamlakatimiz 

hududlarining madaniy yuksalish, xalq hunarmandchiligini qo‘llab-quvvatlash bo‘yicha aniq va 

samarali chora-tadbirlar belgilanadi”, - deya qayd alohida qayd etadi. 

Beshinchidan, jamiyat a’zolarining ajdodlar tomonidan asrlar davomida to‘plangan 

ma’naviy merosga munosabati ham ma’naviy salohiyat mezoni hisoblanadi. Ma’naviy meros 

madaniy merosning ajralmas qismi bo‘lib, ajdodlar yaratgan falsafiy, axloqiy, diniy, huquqiy va 

siyosiy qarashlar, asarlar, xulq-atvor normalari, qadriyatlar, ideallar va shu kabilardan tarkib 

topadi. U nafaqat millat vakillarining mentaliteti va turmush tarzini, balki kelajakdagi maqsad-

muddaolari xarakterini ham belgilab beradi. Ma’naviy meros asrab-avaylangan jamiyatda 

tarixiy taraqqiyot vorisiyligi ta’minlanadi, ijtimoiy barqarorlik mustahkamlanadi. Umuman, har 

qanday ijtimoiy muvaffaqiyat va yutuqning zamirida ma’naviy meros yotadi. Masalan, ma’naviy 

merosning tarkibiy qismi bo‘lgan va avlodlar ehtiyojlari asosida vujudga kelgan odatlar vaqt 

o‘tishi bilan “turmushning tarkibiy qismiga aylanib, taraqqiy etadi va jamiyat ravnaqiga xizmat 

qiladi”. Shuning uchun ham mamlakat Prezidenti: “Buyuk ajdodlarimizning bebaho ijodiy 

merosini ko‘z qorachig‘idek avaylash va o‘rganish har birimizning muqaddas burchimiz, kelgusi 

avlodlar oldidagi majburiyatimizdir”, - deb ta’kidlagan edi.  

Oltinchidan, jamiyat ma’naviy salohiyatini ko‘rsatuvchi yana bir mezon uning ma’naviy 

xavfsizligi darajasidir. Ilmiy adabiyotlar, ensiklopediya va lug‘atlarda ko‘proq “mafkuraviy 

xavfsizlik” tushunchasi uchraydi. Bunda “shaxs, millat, jamiyat, davlatning xil-maxil shakllarda 

namoyon bo‘ladigan mafkuraviy tajovuzlar, turli mafkuraviy markazlarning bug‘zunchilik 

ta’siridan himoyalanganlik darajasini tavsiflovchi tushuncha” nazarda tutiladi. Biroq “ma’naviy 

xavfsizlik” tushunchasi “mafkuraviy xavfsizlik” tushunchasiga qaraganda mazmunan boyroq. 

Bunda jamiyatning nafaqat turli buzg‘unchilik g‘oya va mafkuralaridan, balki destruktiv 

bilimlar, ijtimoiy illatlar, aksilqadriyatlar, g‘ayriinsoniy xulq-atvor normalari, jamiyat 

manfaatlariga zid ideallardan ham muhofaza qilinganligi me’yori tushuniladi.  

Xulosa va takliflar.  Xulosa qilib aytganda, ma’naviy salohiyat mezonlari o‘zining turli-

tumanligi bilan tavsiflanadi. Yuqorida tilga olingan mezonlarga javob beradigan ma’naviy 

salohiyat jamiyat hayotida muhim o‘rin tutadi. Eng muhimi, u ijtimoiy taraqqiyotni 

ta’minlovchi, uning sur’atlarini jadallashtiruvchi muhim omillardan biri bo‘lib xizmat qiladi. 

 

 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

252 

Adabiyotlar/Literatura/References: 

 

1. Мирзиёев Ш. М. Ўзбекистон Республикаси Президентининг Олий Мажлисга 
Мурожаатномаси.// https://president.uz/uz/lists/view/4057. 29.12.2020 

2. Мирзиёев Ш.М. Янги Ўзбекистон стратегияси. – Тошкент: “Ўзбекистон”, 2021. – 
Б.275-276 

3. Эркаев А. Маънавият ва тараққиёт. -Тошкент: “Маънавият”, 2009.- Б. 271  
4. Алиқулов Ҳ. Ўзбекистон фалсафаси тарихи. 1-жилд. -Тошкент:, “Ношир”, 2013. –Б. 77.   
5. Назаров Қ. Жаҳон фалсафаси қомуси. 1- жилд. - Тошкент: Ўзб.файл.миллий жам. 

нашр., 2019.- Б.737. 
6. Jabborova S.S. The Role of Spirituality in the Education of a Perfect Generation.  // Central 

Asian Journal of Literature, Philosophy and Culture. - Volume: 04. Issue: 05. May, 2023. – 
PP.296-299. (Journal indexed by Academic Resource Index (ResearchBib)) 

7. Jabborova S.S. Jamiyat ma’naviy salohiyatiga xavf solayotgan omillar va ularning tahlili. // Falsafa 
va hayot. -Toshkent, 2023, - №SI-2. – B.105-112. (09.00.00; №25) 

8. Jabborova S.S. Ma’naviy salohiyat - ijtimoiy taraqqiyot manbayi. // Ilm sarchashmalari. – Urganch, 
2023. -№8. – B.148-150. (09.00.00; №17 

9. Jabborova S.S. Jamiyatda ma’naviy salohiyatni rivojlantirish – yurt kelajagini belgilab beruvchi 
muhim omil. // Tafakkur ziyosi. – Jizzax, 2023. -№2. – B.186-190. (09.00.00; №22) 

10. Jabborova S.S. O’zbekistonda jamiyatning ma’naviy salohiyati va uning ijtimoiy taraqqiyotni 
ta’minlashdagi roli. // FarDU. Ilmiy xabarlar – Fargona, 2023. - №4. – B.64-68. (09.00.00; №31) 

11. Jabborova S.S. Piritual competence - a source of social development. // 2nd International 
Ege Congress on Social Sciences & Humanities. - Ege University, Izmir, Turkiye. 2023. – 
PP.557-560.   

 
 

 



642 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 3 (4) – 2024 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

Сайт: https://scienceproblems.uz 

DOI: 10.47390/SPR1342V4I3Y2024 
 

mailto:scienceproblems.uz@gmail.com
https://scienceproblems.uz/

